
యడరి యాదేవుఫాలాక్షానలమునఁ - జెడుట ననంగాఖ్యఁ జెందె లోకమున

నంగసంగతిఁ దదీయాశ్రమభూమి - యంగదేశం బయ్యె నంతనుండియును.

అరుదారc దపము లీయాశ్రమభూమి - జరిపించుపుణ్యులు చరితార్థు లెందు."

ననుచు విశ్వామిత్రు డత్తెఱంగెల్ల - వినిపించి యూరఘువీరులు దాను

నిలిచి నాఁ డావాహినీసంగమమున - విలసితస్నానాదివిధు లనుష్టించి

యానంద మందఁ దదాశ్రమవాసు - లైనమునీశ్వరు లాత్మలో నెఱిఁగిు720

రమణీయమూర్తుల రామలక్ష్మణుల - నమితతపోధనుఁడైన కౌశికునిఁ

గొనిపోయి వేడ్కలు గొనలొత్త నపుడు - వినుతార్థ్యపాద్యాదివిధుల బూజించి

పుణ్యకథాగోష్టి బొదల నారాత్రి – పుణ్యరాత్రముఁ జేసి పుణ్యసంయములు

మఱునాఁడు నిత్యకర్మంబు లయ్యేటఁ - దెఱగొప్ప నందఱు దీర్చినమీఁద

నీనావికుఁడు నేర్చు నియ్యేఱు గడప - భానువంశజులకుఁ బదిల మీనావ

యనుచు విశ్వామిత్రుఁ డలరంగఁ బలుక - విని రామలక్ష్మణు ల్వెరవొప్ప నపుడు

వారికిఁ బ్రణమిల్లి వారు దమ్మనుప - నా ఋషితోఁగూడ నానావ యెక్కి

సరయువు దాఁటుచో సరయువునడుమ - గరము విస్మయ మంది కరములు మొగిచి

"యివి మహాధ్వనులు పెల్లెసఁగుచున్నవియు - దివి నుబ్బి యిది యేమి తెలుపవే" యనుడు

"గర మొప్పమీఱుచుఁ గైలాసశిఖరి - సరయువు మానససరసి జన్మించిు

పొంగారుసాకేతపురిచుట్టు గవిసి - గంగలోఁ గూడెడుకరడులమ్రోఁత"

యని ముని చెప్పిన నర్థితో మ్రొక్కి - యనఘు లన్నది దాఁటి యరుగుచో నెదుర

కరులు సూకరములు కాననంబులును - హరిణముల్ శరభంబు లజగరంబులును

పులులు భల్లూకము ల్పొదలుసింగములుఁ – గలమహాటవిఁ జొచ్చి ఘనుఁడు రాఘవుఁడు

"ఖదిరతిందుకపూగఖర్జూరనింబ - బదరీవటప్లక్షపాటలీతరులు

బహుళకంటకలతాపరివృతవృక్ష - సహితంబు నిర్మానుషంబునునైన

నివ్వనభూమి మునీశ్వరచంద్ర - యెవ్వరియాశ్రమం? బెఱిఁగింపు" మనుచు

నడుగ విశ్వామిత్రుఁ డంతయు జెప్పఁ - దొడఁగి యారామునితో నిట్టులనియె

“నలుక నింద్రుండు వృతాసురుఁ జంపి - మలకలుషప్రాప్తి మలినాంగుఁడైన

సురలును మునులును సుత్రాము నిటకు - దురితముక్తునిఁ జేయఁ దోడ్కొనివచ్చి

పుణ్యోదకంబులఁ బుణ్యమంత్రములఁ - బుణ్యాభిషేకము ల్పొలుపారఁ జేయ

నామలకలుషంబు లనునవి రెండు - భూముల నిడ శుద్ధిఁ బొంది వాసవుఁడు

మలయుక్తమైనది మలదంబు; కలుష - కలితమైనది యొప్పుగాఁ గరూశంబు;

ననియుఁ బాపఘ్నంబు లనియుఁ బే రొసఁగి – జనపదంబునఁ దొల్లి జంభారి తనకు

నల వృత్రువధపాప మందుఁ దీరుటయు - వినుతింప ధనధాన్యవిభవము ల్పొదలఁ

బొలుపార వరము లాపురముల కిచ్చి - వెలయించె నిఁక నొండు విను రఘురామ!

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

